
MOIEN! 

MIR SINN D’JUGENDHAUS 
VUN DER GEMENG 
KIELEN! (JUKI) 
Fotoen an Text JUKI asbl

Mir sinn eng Plaz fir jiddereen deen 
am Alter vun 12 bis 27 Joer ass an an 
der Géigend vu Meespelt, Keespelt,  
Brameschhaff, Kielen an Ollem wunnt!  
Du bass bei eis ëmmer Wëllkomm! 

WOU SI MIR?
Eist Jugendhaus zu Kielen fannt dir an der Liberatiouns-
strooss, dat ass déi kleng Strooss tëscht der Apdikt an 
dem klenge Supermarché.

D’Jugendhaus zu Ollem ass an der Cité, direkt beim 
Rond-point! 

WAT KANN 
EE BEI EIS 
MAACHEN? 
Niewent e ganze Koup vun Ausflich déi 
mir extern proposéieren, ewéi Karting 
fueren, Minigolf a Bowling spillen, 
gëtt et bei eis am Juki och nach vill aner 
Méiglechkeeten, aktiv ze sinn. Egal op 
an der Grupp oder eleng! Mir hunn e Kicker, e Billards-
dësch, eng Playstation an och vill Gesellschaftsspiller. 
Als Educateur si mir all Dag do fir dech ze begleeden, 
am Juki bass du ni eleng. Du kanns also entweder aktiv 
matmaachen oder einfach an de Juki chille kommen, 
wann s du mol deng Rou oder Auszäit brauchs. 

Mee 2023: 
Spadséiergang 
duerch Kielen

August: 2023 Kachaktivitéit

Abrëll 2023: Kachatelier am Jugendhaus zu Kielen 

Juni 2023: Spikeball 
Aktivitéit um 

Fussballsterrain 
zu Kielen



GO FOR
FUTURE
2024...

ËFFNUNGSZÄITEN
JUKI KIELEN

LIBERATIOUNSTROOSS  
L-8283 KEHLEN

T. 621 247 335

ËFFNUNGSZÄITEN
JUKI OLLEM

RUE DE L’INDÉPENDANCE  
L-8327 OLM

T. 621 247 424

DË - DO : 14:00 - 20:00 | FR : 14:00 - 22:00 | SA : AKTIVITÉIT | INFO@JUKI.LU 

MIR SINN DËNSCHDES AN 
DONNESCHDES VU 14-15 AUER 
ONLINE OP FB, INSTA A CO.

ALL DËNSCHDEN AN DONNESCHDEN VUN 
18 BIS 19 AUER MAACHE MIR ZESUMMEN 
EN TUER DUERCH D’DUERF.JUGEND

25 JO
E
R

Eis Roll ass et fir dech do ze sinn. 
Mir hunn ëmmer en oppent Ouer 
fir dech. 

All Mount hu mir eng flott 
Aktivitéit bei däers du dech 
iwwer e QR-Code oder Link 
umelle kanns. Fir näischt am 
Jugendhaus ze verpassen an och 
aus Sécherheetsgrënn, muss du 
e Formulaire ausfëllen, wann s 
de déi éischte Kéier bei eis kënns. 
Dëse muss vun dir an déngen 
Elteren ausgefëllt ginn. Du selwer 
muss eis Juki-Reegele liesen an 
ënnerschreiwen. Esou wësse 
mir dass du dech dorunner häls. 
Den Ziedel ass och wichteg fir 
dass mir am Noutfall deng Eltere 
kontaktéiere kënnen an natierlech 
si och eis.

AM JUKI GINN ET E 
PUER REEGELEN, DÉI ZE 
RESPEKTÉIERE SINN:

-  Respekt an Toleranz géigeniwwer vun allen anere 
Jonken, Educateuren an och virum Material dat dir 
am Juki zur Verfügung gestallt kritt.

-  Net klauen, et soll een sech wuel fillen an och mol 
eppes kënne leie loossen, ouni Angscht oder e schlecht 
Gewësse mussen ze hunn dass et dono verschwonnen 
ass. Wa mol eng Kéier eppes vergiess gouf leeë mir et 
an de Büro bis de Besëtzer et siche kënnt.

-  Keng Gewalt: Am Juki gëtt et eng „0“-Feelertoleranz 
géigeniwwer vu Gewalt, egal op physesch oder 
psychesch. Mir si géint de Mobbing a mir hunn 
en A dorobber.

-  Net mam Ball am Juki spillen, mir spillen nëmme 
virun oder hannert dem Juki mam Ball, et kann een 
och gären erop op de Fussballsterrain goen.

- Net virum Juki fëmmen an och net ronderëm!

Juni 2023: Minigolf Aktivitéit zu Réimech

Oktober 2023: Bowling Aktivitéit zu Foetz

September 2023: Lan Party zu Kielen 
am Jugendhaus


